
廬陵王墓下作

作者：謝靈運

↑ 《昭明文選�卷二十三》

曉月發雲陽，落日次朱方。

含悽泛廣川，灑淚眺連崗。

眷言懷君子，沈痛結中腸。

道消結憤懣，運開申悲涼。

神期恆若在，德音初不忘。

徂謝易永久，松柏森已行。

延州協心許，楚老惜蘭芳。

解劍竟何及，撫墳徒自傷。

平生疑若人，通蔽互相妨。

理感深情慟，定非識所將。

脆促良可哀，夭枉特兼常。

廬陵王墓下作

一隨往化滅，安用空名揚？

舉聲泣已灑，長歎不成章。

此作品在全世界都属于公有领域，因为作者逝世已经超过100年，且作品于1931年1月1日

之前出版。

